
MALTA 

 

QORTI TAL-MAGISTRATI (MALTA) 
 BHALA QORTI TA' GUDIKATURA KRIMINALI 

 
 

MAGISTRAT DR. 
ANTONIO MICALLEF TRIGONA 

 
 
 

Seduta tad-29 ta' Mejju, 2006 

 
 

Numru 100/2006 
 
 
 

Il-Pulizija 
(Spettur Mario Bonello) 

 
Vs 

 
Michael Curmi 

 
 
Il-Qorti, 
 
Rat l-akkuzi kontra l-imputat Michael Curmi ta’ karta ta’ 
identita’ numru 292768(M), akkuzat talli: 
 
Fit-3 ta’ Jannar, 2006 ghall-habta tal-10:50 a.m. waqt li 
kien il-Hamrun ingurja jew hedded jew ghamel offiza fuq 
il-persuna tal-local Warden numru 325 Denise Grech 
persuna inkarigata skond il-ligi minn servizz pubbliku 
filwaqt li kienet qeghdha tagixxi ghall-ezekuzzjoni tal-ligi 
jew ordni moghtija skond il-ligi minn awtorita’ kompetenti; 

Fl-istess zmien, hin, lok u cirkostanzi attakka jew ghamel 
rezistenza bi vjolenza jew b’hebb ta’ xorta li ma titqiesx 
vjolenza pubblika, kontra l-imsemmija Denise Grech 
persuna nkarigata skond il-ligi minn servizz pubbliku, fil-
waqt li kienet tagixxi ghall-esekuzzjoni tal-ligi jew ta’ ordni 
moghti skond il-ligi mill-awtorita’ kompetenti; 
 
Fl-istess zmien, hin, lok u cirkostanzi aggredixxa jew 
irrezista bi vjolenza lill-imsemmija Gwardjana Lokali fl-
ezekuzzjoni tad-dmirijiet taghha; 
 
Fl-istess zmien, hin, lok u cirkostanzi ikkaguna griehi ta’ 
natura hafifa lill-imsemmija Gwardjana lokali skond kif 
iccertifika Dr M Borg ta’ l-Isptar San Luqa; 
 
Fl-istess zmien, hin, lok u cirkostanzi volontarjament kiser 
il-bon ordni u l-paci pubblika b’ghajjat u glied. 
 
Rat il-kunsens tal-Avukat Generali sabiex il-kawza ssir 
sommarjament mhux opposta; 
 
Semghet lill-imputat jammetti l-akkuzi fl-liema ammissjoni 
baqa’ jippersisti anke wara li l-Qorti taghtu zmien 
jirrikonsidra; 
 
Rat l-atti u d-dokumenti l-ohra. 
 
Ikkunsidrat: 
 
L-imputat jinsab akkuzat b’diversi reati li originaw minn att 
uniku li involva gwardjan lokali. 
 
Fost l-akkuzi l-imputat qieghed jigi mixli ai termini tal-
artikolu 95 u 96 tal-Kap 9. Dawn l-artikoli pero’ huma 
vjolati biss fil-konfront ta’ ufficjali pubblici liema veste 
mhiex attinenti ghal gwardjani lokali. Ghalhekk din il-Qorti 
malgrad l-ammissjoni volontarja u nkondizjonata tal-
imputat mhiex ser tikkonsidra fl-ghoti tal-piena. 
Madanakollu l-imputat fuq l-iskorta tal-ammissjoni tieghu 
ghandu jinstab hati u jwiegeb ghall-akkuza li kkaguna 
griehi ta’ natura hafifa kif ukoll tal-kontravenzjoni tal-ksur 
tal-bon ordni. l-imputat seduta stante skuza ruhu ghall-

incident, li ‘per se’ jidher li kien ta’ ftit importanza, u din l-
apologija giet accettata. 
 
Ghaldaqstant tiddecidi wara li rat l-artikolu 221 u 338(dd) 
tal-Kap 9 li tilliberah bil-kundizzjoni li ma jghamilx reat 
iehor zmien sena mill-lum bl-applikazzjoni tal-Artikolu 22 
tal-Kap 446. 

